
NEWS AND ARTICLES

DARI FAKULTI KE PANTAI: BONDING DAY D'BANKERS
MENCIPTA MEMORI, MEMBINA KERJASAMA

Penulis: Norazimah Mejri & Persatuan D’Bankers

Persatuan D’'Bankers di bawah Fakulti Pengurusan
dan Perniagaan, UiTM Kampus Mukah sekali lagi
telah berjaya menganjurkan satu program santai
iaitu Bonding Day Siri 2, yang berlangsung pada 25
dan 26 April 2025. Program ini telah berlangsung
selama dua hari satu malam di The Beach Chalet,
Oya, yang melibatkan 20 orang pelajar bersama
penasihat kelab, Cik Norazimah Mejri. Bonding Day
Siri 2 dianjurkan  bertujuan untuk mMemupuk
semangat kerjasama dan mengeratkan silaturahim
sesama ahli Persatuan D’Bankers dan juga
penasihat kelab.

Para peserta bergambar bersama

Pelbagai aktiviti telah dijalankan sepanjang
program yang direka khusus untuk membina
kerjasama dan memperkukuh hubungan antara
peserta. Aktiviti dimulakan dengan sesi taklimat
ringkas dan pembahagian kumpulan, diikuti
dengan pelbagai permainan berkumpulan seperti
“Selamatkan Diri", “Kereta Api Bersambung”, dan
sukaneka santai. Aktiviti-aktiviti ini bukan sahaja
mencetuskan kegembiraan dan gelak ketawa,
malah menguiji kreativiti, komunikasi, serta strategi
berkumpulan dalom suasana yang santai dan
menyeronokkan.

&

PONDING DAY SIR 2

DATE - T3-S ABEIL BOE wih

‘ WENMUL [ THE HCACH
CHALLET, O%4

Poster hebahan aktiviti

Salah satu detik yang paling berharga dalam
program ini ialah aktiviti memasak dan makan
malam pada malam 25 April. Para peserta
berganding bahu menyiapkan juadah yang
kemudiannya dinikmati bersama di sekitar pantai.
Aktiviti ini secara tidak langsung memupuk nilai
kebersamaan, toleransi serta  menghargai
peranan setiap individu dalam kumpulan.

Menjelang malam, satu sesi refleksi telah
dijalankan bersama penasihat kelab. Dalam sesi
ini, pelajar diberi ruang untuk berkongsi
pandangan dan pengalaman serta memberikan
cadangan  penambahbaikan  untuk  aktiviti
persatuan pada masa akan datang. la menjadi
medan yang sangat bermakna untuk menyemai
kepercayaan antara para pelajar dan penasihat
serta memperkukuh hala tuju kelab.

Secara keseluruhannya, Bonding Day Siri 2 telah
memberi impak yang sangat positif terhadap
perkembangan sahsiah pelajar. la bukan sahaja
meningkatkan hubungan interpersonal dalam
kalangan ahli D'Bankers, malah membantu
mengasah kemahiran insaniah.

